
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ  ՍԵՊՏԵՄԲԵՐԻ  23-Ի N 1456-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ   ԿԱՏԱՐԵԼՈՒ ՄԱUԻՆ
Համաձայն  «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի` Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2004 թվականի սեպտեմբերի 23‑ի «Տուժած անձանց արտադրական խեղման, մասնագիտական հիվանդության, ռազմաճակատում գտնվելու, զինվորական ծառայության և այլ հանգամանքների հետ մահվան պատճառական կապը որոշելու կարգը հաստատելու մասին» N 1456-Ն որոշմամբ հաստատված հավելվածի մեջ կատարել հետևյալ լրացումները՝
1) 2-րդ կետի 2-րդ նախադասությունում «ժամանակ» բառից հետո  լրացնել «(այդ թվում` Չեռնոբիլի ատոմային էլեկտրակայանի վթարի հետևանքները վերացնելու աշխատանքներին մասնակցած զինծառայողի)» բառերը.

2) 2-րդ կետի «դ» ենթակետը «մեկը,» բառից հետո  լրացնել «կամ զինվորական կոմիսարիատի տված տեղեկանքը 1986 թվականի ապրիլի 26-ից մինչև 1987 թվականի դեկտեմբերի 31-ը Չեռնոբիլի ատոմային էլեկտրակայանի վթարի հետևանքների վերացման աշխատանքների կատարման ժամանակ զինվորական ծառայողական պարտականությունները կատարելու մասին, Հայաստանի Հանրապետության առողջապահության նախարարության «Ճառագայթային բժշկության և այրվածքների գիտական կենտրոն» փակ բաժնետիրական ընկերության (նախկինում` բժշկական ճառագայթաբանության գիտահետազոտական ինստիտուտ) տված փաստաթուղթը կամ միջգերատեսչական փորձաքննության խորհրդի եզրակացությունը հիվանդության պատճառական կապի մասին,» բառերը:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԻՄՆԱՎՈՐՈՒՄ
«Հայաստանի Հանրապետության կառավարության 2004 թվականի սեպտեմբերի 23‑ի  N 1456-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման

1. Իրավական ակտի ընդունման անհրաժեշտությունը (նպատակը)

Ներկայացվող նախագծի ընդունումը պայմանավորված է Չեռնոբիլի ատոմային էլեկտրակայանի վթարի հետևանքները վերացնելու աշխատանքներին մասնակցած զինծառայողի մահվան պատճառական կապը սահմանելու ընթացակարգը հստակեցնելու անհրաժեշտությամբ:
1.1. Կարգավորման ենթակա հարաբերությունների ներկա վիճակը և առկա խնդիրները

Հայաստանի Հանրապետության կառավարության 2004 թվականի սեպտեմբերի 23-ի N 1459-Ն որոշմամբ հաստատված հավելվածի 2-րդ կետով սահմանվում է, որ մահվան պատճառական կապը սահմանվում է, երբ մահվան պատճառ են հանդիսացել զինվորական ծառայության ժամանակ  տարած հիվանդությունը, կրած վնասվածքը, խեղումը կամ դրանց անմիջական բարդությունը, խորացումը, ինչը հաստատվում է ռազմաբժշկական փաստաթղթերով։ 

90-ական թվականներին Չեռնոբիլի ատոմային էլեկտրոկայանի վթարի հետևանքները վերացնելու աշխատանքներին մասնակցած զինծառայողների հիվանդության պատճառական կապը որոշելու համար հիմք է ընդունվել բժշկական ճառագայթաբանության գիտահետազոտական ինստիտուտի տված փաստաթուղթը կամ միջգերատեսչական փորձաքննության խորհրդի եզրակացությունը: 
Միաժամանակ, կենսաթոշակի գործերի ուսումնասիրությամբ հայտնաբերվել է դեպք, երբ ըստ վերոնշյալ փաստաթղթերի, հաշվի առնելով մինչև ՀՀ կառավարության 2004 թվականի սեպտեմբերի 23-ի N 1459-Ն որոշման ընդունումը խնդրի կարգավորման նպատակով տարբեր ժամանակահատվածներում կիրառված իրավակարգավորումներն ու դրանց հիման վրա ձևավորված պրակտիկան, նախկինում նշանակվել և մինչ այժմ վճարվում է կերակրողին կորցնելու դեպքում զինվորական կենսաթոշակ: 

1.2. Առկա խնդիրներին առաջարկվող լուծումը

Հաշվի առնելով վերը նշվածը` առաջարկվում է ընդունել «Հայաստանի Հանրապետության կառավարության 2004 թվականի սեպտեմբերի 23-ի N 1459-Ն որոշման մեջ լրացումներ կատարելու մասին» ՀՀ կառավարության որոշումը:
2. Կարգավորման առարկան
Ներկայացվող նախագծով առաջարկվում է զինվորական ծառայողական պարտականությունները 1986 թվականի ապրիլի 26-ից մինչև 1987 թվականի դեկտեմբերի 31-ը 30 կմ գոտում կատարելու ընթացքում Չեռնոբիլի ատոմային էլեկտրակայանի վթարի հետևանքների վերացման աշխատանքներին մասնակցելու հետևանքով հիվանդություն ձեռք բերած անձանց մահվան պատճառական կապը հաստատելու համար հիմք ընդունել զինվորական կոմիսարիատի տված տեղեկանքը և բժշկական ճառագայթաբանության գիտահետազոտական ինստիտուտի տված փաստաթուղթը կամ միջգերատեսչական փորձաքննության խորհրդի եզրակացությունը:

Առաջարկությունը հիմնված է 90-ական թվականներին գործող իրավակարգավորումների վրա, համաձայն որոնց 1986 թվականի ապրիլի 26-ից մինչև 1987 թվականի դեկտեմբերի 31-ը Չեռնոբիլի ատոմային էլեկտրակայանի վթարի հետևանքների վերացման աշխատանքներին մասնակցելու հետևանքով հիվանդություն ձեռք բերած զինծառայողների հիվանդության և հաշմանդամության պատճառական կապը սահմանել է միջգերատեսչական փորձաքննության խորհուրդը, ոչ ռազմաբժշկական հանձաժողովը:

3. Իրավական ակտի կիրառման դեպքում ակնկալվող արդյունքը
Ներկայացվող նախագիծն ընդունվելու դեպքում կհստակեցվի Չեռնոբիլի ատոմային էլեկտրակայանի վթարի հետևանքները վերացնելու աշխատանքներին մասնակցած զինծառայողի մահվան պատճառական կապի սահմանման ընթացակարգը` միաժամանակ ապահովելով նշված փաստաթղթերի հիման վրա նախկինում կենսաթոշակ նշանակելու և վճարելու իրավաչափությունը:   
ՏԵՂԵԿԱՆՔ

«Հայաստանի Հանրապետության կառավարության 2004 թվականի սեպտեմբերի 23‑ի  N 1456-Ն որոշման մեջ լրացումներ կատարելու մասին» ՀՀ կառավարության որոշման  նախագծի ընդունման առնչությամբ Հայաստանի Հանրապետության պետական բյուջեի եկամուտների և ծախսերի էական ավելացման կամ նվազեցման բացակայության մասին
«Հայաստանի Հանրապետության կառավարության 2004 թվականի սեպտեմբերի 23‑ի  N 1456-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ

«Հայաստանի Հանրապետության կառավարության 2004 թվականի սեպտեմբերի 23‑ի  N 1456-Ն որոշման մեջ լրացումներ կատարելու մասին»
ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին 
«Հայաստանի Հանրապետության կառավարության 2004 թվականի սեպտեմբերի 23‑ի  N 1456-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություն կատարելու անհրաժեշտություն չկա:

